Үміт оты  өшпесін...

(Әңгіме)

      Арман кедей отбасынан шыққан бала. Жастайынан таршылық көреді. Ойнайтын ойыншықтары, киетін киімдері, оқитын кітаптары болмайды. Ата – аналары да баласына жұмыстың көп болуынан дұрыс қарамайды. Арман солай тәртіпсіз, әдепсіз бала боп өседі. Үйіне көп қиыншылықтар туғызады. Өсе келе отбасының жағдайын түсіне бастайды. Қасындағы достарының тіршілігі әлдеқайда жақсы жүріп жатқанын көреді. Осы кезде Арманның ойын көп сұрақтар мазалайды: «Неге басқалар өмірде көп жетістіктерге жетті? Неге біздің отбасымыз таршылық көреді?» Басқа біреудің молшылығына қызығушылықпен қарайды. Содан алдына үлкен мақсат қояды: өмірде бәріне қол жеткізу.

      Уақыт өте Арманның мектептегі үлгерімі жақсара бастайды. Достық қарым – қатынастары ұлғаяды. Ата – анасының мақтанышына айналады. 

      Орта мектепті жақсы үлгеріммен бітірген соң, Арман қалаған мамандығы бойынша жоғарғы оқу орнына түседі. Ондағы оқуы да жақсы болады. Студент балалармен жаман жолға түсіп кетпейді. Керісінше, өмірге деген сүйіспеншілігі арта түседі. Үлкен жаңалықтар ашады. Өзінің әрбір минутын бос өткізбейді, әрқашан бір нәрсе іздеумен арпалыста болады. Бастаған ісін аяғына дейін апаратын және соның дәмін тататын.

      Міне, Арман жоғарғы оқу орнын да ойдағыдай бітіріп шықты. Жұмысқа орналасады. Әрине, өз мансабымен бұл жолы да бәріне жетеді. Сол сәтте оны кедей отбасынан шықты деп айтуға ауыз бармас еді. Әрбір жақын жанның жүрегінде оған орын табылатын еді. Таныстарының ортасында қадірлі де, құрметті жан болды. Осындай жетістікке жеткен Арманның сүйген қызы да бар болатын. Ол да Армандай берілмейтін, өмірге деген құштарлығы бар қыз. Оның сұлулығында сөз жоқ. Оларды өмірдің өзі қосты деуге болады. Екеуі бір – біріне арқа сүйер жандардың үлгісі іспетті. Өмірде бәріне қолы жеткен жандар бақытты өмір сүріп жатты. Өмірдің ләззаттына қауышты. Бірақ өмірдің тәттіге қоса ащы кездері де болады. Міне, сол бір қиыншылық кездері, қыстың аязды күні Арманның маңызды кездесу болды. Ал Айнаш бір нәрсені сезгендей, Арманнан үйде қалуын өтінеді. Бірақ ол:

- Сенің уайымдауың бекер, алаңдамай отыра бер. Мен барамын да келемін, - деді күлімсіреген әлпетімен. Есіктің тарс етіп жабылғаны жүректе қорқыныш дауысын қалдырды. Үйде Айнаш мазасызданған күйімен қала берді.

Баратын да, келетін де кездесуі көпке созылды. Машина жүретін жерлер тайғақ болатын. Жолда көлікті жүргізіп келе жатқан Арманның көзінің алдына жарық көрінді және өте қатты сигналдар естілді. Дүние төңкерілгендей ...

Ертеңгі күні Арман көзін ашса, үйде емес, емхана палатасының төсегінде жатыр екен. Өткен күн оның көз алдында жіпке тізілгендей елеспен өтті. Өзінің көлік апатына ұшырағанын түсінді. Осы сәтте палата есігін Айнаш ашады. Оның мөлдіреген көздері Арманға аяушылықпен қарайды, көзінен жас тамшылай бастайды. Сонда Арман бір пәле болғанын түсінді. Төсектен тұрып Айнашты жұбатқысы келгенде, аяғын сезбей қалды.

· Түсінсем бұйырмасын. Неге аяғымды сезбей қалдым?

· Арман, енді сен жүре алмайсың. Сен...

· Не? Қалайша?.. Сен әзілдеп тұрсың ба?

· Жоқ, әзілім емес? Көлік апатында...

· Құдайым-ау!...Қалай болғаны?.. Сол күні неге сені тыңдамадым?!

· Енді өкінгеннен пайда жоқ! - деді Айнаш Арманға тік қарап. Осы сәтте Арманның көзінен жас тамшылай бастады. Ешқашан көзін төңкеріп, жерге түңіле қарамаған Арманның көзінде сенімсіздік пайда болды. Мұндайды Айнаш одан алғаш рет көрді. Ешқашан қиындыққа берілмейтін, дегеніне жететін, айтқанынан қайтпайтын жігіт енді өмірден үміт үзе бастады. Өмірге деген көзқарасы өзгерді. Бәрін жалған деп білді. Жалғыз қалуды қалады. Өзінің әлсіз, жігерсіз күйіне мойынсұна бастады. Мұндай түрімен ол күннен -күнге  нашарлай берді. Айнаш оның осындай түріне қарай алмады. Бұрынғы Арманды көргісі келді.

Күн жылы еді. Айнаш бұл демалысында да Арманды көруге барады. Бірақ ол алдында не күтіп жатқанын білмеді. Палатаға кіргенде:

· Не үшін келдің? Тағы да менің жалынышты түрімді көруге келдің бе?

· Неге олай айтасың? Өмірден бір жолата үмітіңді үзгенің бе? Cен ешқашан мұндай күйге түспеп едің ғой. Неге өзіңді ғана ойлайсың: қасында мен, достарың бар емес пе!?  Біздер туралы ұмыттың ба?  Әлде біз саған ешкім болмағанымыз ба? Сенің қасында ерігіп жүрміз бе? Сенің ойынша, бізге бәрібір ме? Жоқ, олай емес, біз де сенің мұндай түріңді көргіміз келмейді? Ал ол үшін күресу керек, өзің де солай айтушы едің ғой. 

· Дұрыс айтасың. Өзімді ғана ойлап жүріппін. Қасымда мен үшін уайымдап жүрген, мен үшін қиналып жүрген жандар туралы ұмытыппын, менмендік танытыппын. Ал, сен маған соны дер кезінде еске түсірдің. Нағыз жанашыр жанның сөзін ұққан ол:-Күресемін, әлі-ақ аяғымнан тік тұрамын!-деді өз-өзіне сеніммен.

        Осылайша Айнаш Арманның көкірегінде үміт отын қайта жағады.

Келесі күні Арман қайта тексеруден өтіп,  бір жұмадан кейін олар Алматыға операция жасауға аттанады. 

Міне, осындай арпалыста жүргенде көктем де келіп қалады. Арман енді екі аяғымен жер басып жүретін шамаға да жетіп қалуға аз қалды.  Тағы талпынса жүріп те кетеді.

Арман өзінің қайғылы шағын есіне алса,  жылағысы келеді. Бүгінгі қалпына, жеткен жетістігі үшін Айнашқа алғыс айтады. Ол болмаса, қазір мұндай күйде болмаушы еді. Ол Айнаштан:

· Неге мені сол кезде тастап кетпедің? Ешкімге керегі жоқ мүгедек болдым ғой.

· Басқаға керек болмасаң, маған керек болдың. Мен саған сенімді болдым. Сенің өмірге деген құштарлығың  жоғары болатын. Бұның бәрі соның арқасында. Жарайды, ол күндерді де ұмытайықшы. Одан да алдағы мақсаттарымыз туралы ойланайық,- деді Айнаш бақытты кейпімен.

Құралай АКСАКОВА,

9 «б» сынып оқушысы.

